
 [E7v] D’ung petit chien qu’afaité a;

Et depuis vint le Chevalier

Qui la courut tantost baisier:

Adonc vit bien qu’elle estoit morte.

Par grand douleur se desconforte,

Et disoit qu’il l’avoit perdue

Pour avoir de sa convenue

À son tres redoubté seigneur

Par grant affinité d’amour.

Et puis s’amie salua

Et print l’espee et se tua:

Ainsi deffinerent leur vie.

Le Duc

Bien je t’en croy: c’est par envie,

Et tout ce a faict la Duchesse.

Elle en mourra comme traisteresse

Sa foy faulcement a faulcee.

À elle vois, de ceste espee

La turay sans point varier,

Car elle m’a faict encombrier.

Plus yci je n’arresteray

Car vistement je la turay

Tout à present de ceste espee:

Tuee sera et decollee.

Or tien: tu l’as bien deservy!

